
 

ᑐᓴᒐᑦᓴᖑᕐᑐᖅ 

 

ᐋᕐᓰᖅ ᓱᓕᔪᓐᖑᐊᓕᐅᕐᕕᒃ ᑲᒻᐸᓂᖅ ᓇᑯᕐᒦᕈᑎᖃᕐᐳᖅ ᐱᒋᐊᓕᕐᑎᓗᒍ ᐊᖓᔪᒃᖄᒪᕆᐅᓚᔪᔪᒥᒃ ᐊᒻᒪᓗ 

ᑐᓐᖓᓱᒃᑎᓯᕗᖅ ᓄᑖᓄᑦ ᓯᕗᓕᕐᓂᐊᓕᕐᒥᔪᓂᒃ ᐱᒋᐊᓕᕐᒥᓗᒍ ᓴᑑᒪᓇᕐᑑᓗᓂ ᓄᑖᖅ ᐊᑐᓯᒻᒥᔪᖅ 

 

ᑰᑦᔪᐊᖅ, ᓄᓇᕕᒃ — ᓅᕕᒻᐱᕆ 25th, 2025 — ᐋᕐᓰᖅ ᓱᓕᔪᓐᖑᐊᓕᐅᕐᕕᒃ ᑲᒻᐸᓂᖅ ᓄᑖᒍᓕᕐᒥᔪᓄᑦ 

ᐊᑎᕙᓪᓕᐊᓕᕆᕗᖅ ᐱᐅᓯᕆᕙᑦᑕᒥᓂᑦ.  ᑎᒥᒻᒪᕆᒃ ᓇᓗᓀᕐᓯᔪᖅ ᐊᑦᓱᐊᓗᒃ ᓇᑯᕐᒦᓂᕐᒥᓂᒃ ᐊᒻᒪᓗ ᐅᐱᒋᑦᓱᒍ 

ᑖᓐᓇ ᐋᑕᒥ ᖃᓕᖑ, ᑖᓐᓇ ᐃᓚᐅᓚᐅᔪᔪᖅ ᐋᕐᓰᖅ ᓄᐃᑕᐅᓕᕐᑎᓗᒍ ᐊᒻᒪᓗ ᓯᕗᓪᓕᐸᐅᑦᓱᓂ 

ᐊᖓᔪᒃᖄᒪᕆᐅᓐᓂᖁᖅ ᐅᑭᐅᒍᑫᓐᓇᑐᓂ ᐱᖓᓲᔪᕐᑐᓂ, ᑖᑦᓱᒪᓗ ᑕᐅᑐᑦᑕᖓ ᓯᕗᓂᕐᒧᑦ, ᓴᓇᑦᔫᒍᑎᖏᑦ, 

ᐊᒻᒪᓗ ᓇᓪᓕᓂᖓ ᑕᒪᑐᒧᖓ ᐃᓄᐃᑦ ᐱᐅᓯᑐᖃᖓᓄᑦ ᐃᑲᔪᕐᓯᒪᓚᐅᕐᒪᑦ ᓄᐃᑎᑕᐅᓕᕐᑎᓗᒍ ᑲᒻᐸᓂᖅ 

ᐱᓐᖑᓱᒍ. 

ᐱᒋᐊᕐᓂᓯᐊᖓᓂ, ᐋᑕᒥ ᖃᓕᖑ ᓱᓕᔪᕐᓴᓯᐊᓚᐅᕐᒪᑦ ᐱᒍᓐᓇᓂᖓᓂᒃ ᓱᓕᔪᓐᖑᐊᓕᐅᕐᓂᐅᑉ ᐃᓄᐃᑦ 

ᑲᑎᒍᑎᒋᓗᓂᐅᒃ ᐅᐱᒍᓲᑎᒋᓗᒍ ᐃᓄᐃᑦ ᐅᖃᐅᓯᖓ ᐊᒻᒪᓗ ᐃᓕᑕᕐᓇᐅᑎᖏᑦ, ᐅᓂᒃᑳᓴᕗᓪᓗ ᐊᓯᑦᑎᓄᑦ 

ᐅᓂᒃᑳᕈᓐᓇᓗᒋᑦ ᓇᒻᒥᓂᑦᑎᓄᑦ ᓂᐱᑦᑎᓄᑦ.  ᓯᕗᓕᕐᑎᓗᒍ, ᐋᕐᓰᖅ ᐱᕈᓚᐅᕐᒪᑦ ᐱᓐᖑᓱᓂ ᑌᑰᓇ ᐅᕕᒐᕐᑐᐃᓗ 

ᐃᓄᒻᒪᕇᓪᓗ ᑲᑎᒍᑎᒋᑦᓱᒍ ᐱᑦᓴᖑᐃᓂᕐᒧᑦ, ᐃᔪᕆᓴᖃᑦᑕᓱᑎᓪᓗ, ᐃᓱᒪᑦᓴᓯᐅᕐᓗᑎᓪᓗ ᖃᓄᐃᒻᒪᖔᓪᓕ 

ᓄᓇᕕᒻᒥᐅᒍᓗᓂ. 

“ᐋᕐᓰᖅ ᐱᓐᖑᓚᐅᑐᖅ ᓯᓐᓇᑑᒪᒥᑦ ᐱᑦᓱᓂ ᓲᕐᓗ --- ᑕᑯᔭᐅᓗᑎᒃ ᐅᓂᒃᑳᕗᑦ ᑕᑯᓐᓇᐅᔮᕐᕕᓂ ᑐᓴᕐᑕᐅᓗᓂᓗ 

ᓂᐱᕗᑦ ᐅᐱᒍᓲᑎᒋᑦᓱᒍ.’’ ᐅᖃᕐᓚᐅᕐᑐᖅ ᖃᓕᖑ ‘’ ᐅᐱᓐᓇᑑᓚᐅᕐᒪᑦ ᑕᑯᒋᐊᒥᒃ ᑎᑭᐅᓯᒪᓕᕐᑕᑎᓐᓂᒃ, 

ᑲᑐᑦᔮᕆᑦᓱᒍ.” 

ᐊᑦᓱᐊᓗᒃ ᖁᔭᓪᓕᒍᑎᖃᕐᑐᒍᑦ ᑕᒪᒃᑯᐊ ᓄᐃᑎᑕᐅᓚᐅᕐᑐᑦ ᐱᑦᓱᒋᑦ, ᐋᕐᓰᖅ ᒫᓐᓇᐅᑎᓪᓗᒍ ᕿᓚᓈᕐᐳᖅ 

ᓄᑖᓄᑦ ᐱᓂᐊᓕᕐᒥᔪᓄᑦ.  ᑲᒻᐸᓂᖅ ᐅᐱᒪᑦᓱᓂ ᑐᓐᖓᓱᒃᑎᓯᕗᖅ ᓖᓴ ᕿᓗᒃᕿ ᖁᐱᕐᕈᐊᓗᒻᒥᒃ ᐃᓕᔪᒥᒃ 

ᐊᖓᔪᒃᖄᒪᕆᐅᓯᑦᓱᓂ.  ᐊᑦᔭᓯᑦᓱᓂ ᑖᓐᓇ ᓲᖑᔪᑲᓪᓚᒥᒃ ᐃᓗᖏᕐᑐᕈᑎᒋᑦᓱᒍ ᓴᓇᓐᖑᐊᓂᕐᓄᐊᖓᔪᓂᒃ, 

ᓄᓇᕕᐅᑉ ᐱᐅᓯᖓᓂᒃ, ᓱᓕᔪᕐᓴᑐᕐᓗ ᓄᓇᓕᑎᒍᑦ ᐃᑲᔪᕐᑎᒌᓐᓂᓂᒃ, ᐊᒻᒪᓗ ᑭᓪᓕᖃᑦᓯᐊᑐᒥᒃ ᓯᕗᓂᕐᒧᑦ 

ᑕᐅᑐᑦᑐᖅ ᑲᔪᓯᖁᓪᓗᒍ ᐱᕈᕐᐸᓕᐊᓗᓂ ᐋᕐᓰᑉ ᓇᔪᕐᓂᖓ ᓄᓇᕕᒻᒥ. 

“ᐋᕐᓰᖅ ᐊᖏᓕᓯᒪᔪᑲᓪᓚᐅᒻᒪ ᐊᑦᓱᐊᓗᒃ ᑖᒃᑯᓇᓂ ᐅᑭᐅᓂ ᐱᖓᓲᔪᕐᑐᓂ ᑐᓂᒪᔪᑦ ᐃᓗᖏᕐᑐᑐᑦ ᐱᒻᒪᑕ 

ᓯᕗᓕᕐᑐᐃᑦ ᐊᒻᒪᓗ ᐃᑲᔪᕐᓯᒪᔪᑦ ᐱᓇᓱᐊᖃᑎᒌᑦᑐᑦ.  ᑕᑯᑦᓴᐅᑎᑦᓯᔪᑦ ᐅᕕᒐᕐᑐᖁᑎᑦᑎᓄᑦ ᖃᓄᐃᓘᕐᓗᓂ 

ᐅᓂᒃᑳᕗᑦ ᐅᓂᒃᑳᕆᓗᒋᑦ ᐱᒋᐊᖏᑦ ᑕᒪᒃᑯᑎᒎᓇ ᓴᓇᑦᔫᒍᑎᒋᓗᒋᑦ ᐃᓂᖃᕐᒪᓕ ᓄᓇᕕᒻᒥ.  

ᐱᓇᓱᐊᕈᑎᒋᓂᐊᕐᑕᕗᑦ ᐋᕐᓰᖅ ᐱᕈᕐᐸᓕᐊᖏᓐᓇᖁᓪᓗᒍ ᓄᓇᓕᕗᑦ ᐱᓪᓗᒋᑦ ᑲᔪᓯᓗᒍ ᑕᓯᐅᕐᓯᓂᒃᑯᑦ ᐱᔪᒥᒃ 

ᐱᑦᓴᖑᐃᒍᓐᓇᓯᐊᕐᑐᑦ ᐊᒻᒪᓗ ᐅᖃᐅᓯᕐᒥᒃ ᖃᐅᔨᒪᔩᑦ.’’ ᐅᖃᓚᐅᕐᑐᖅ ᖁᐱᕐᕈᐊᓗᒃ. 

ᑕᒃᕙᓂᓗ ᑲᑎᒪᔩᑦ ᑲᑎᒪᓂᖃᕐᑎᓗᒋᑦ, ᐋᕐᓰᖅ ᐊᓕᐊᓚᐅᕐᓱᓂ ᑐᓐᖓᓱᒃᑎᓯᒋᐊᒥᒃ ᓯᑕᒪᓂᒃ ᓄᑖᓂᒃ ᑲᑎᒪᔨᓂᒃ: 

ᒥᐊᔨ ᐋᕐᖓᖅ, ᒪᓓᔮ ᖃᐅᕐᓂᖅ ᓵᑉᒪᓐ, ᐊᓚᑯ ᑯᓗᓛ, ᐊᒻᒪᓗ ᐁᑕ ᓵᓐᑕ.  ᐅᑯᐊᓗᑦᑕᐅᖅ ᑲᑎᒪᔨᐅᒌᕐᑐᑦ 

ᐊᑭᓂᓯ ᓯᕗᐊᕌᐱᒃ, ᓕᓐᑕ ᖃᐅᑦᓵᓕᒃ, ᔨᕌᓪᑦ ᒪᑭᐊᓐᓯ ᐊᒻᒪᓗ ᔮᓂᓯ ᐹᓵᓐᔅ ᑯᐊᑕ (ᑭᒡᒐᑐᕐᑐᖅ ᖃᔪᐃᑦ ᐃᓄᐃᑦ 

ᐅᕕᒐᕐᑐᑦ ᑲᑎᒪᖏᓐᓂᒃ), ᐊᒻᒪᓗ ᓖᓴ ᕿᓗᒃᕿ ᖁᐱᕐᕈᐊᓗᒃ, ᑖᒃᑯᐊ ᖁᓚᕐᓇᖏᑦᑐᑯᑦ ᓴᑑᒪᓇᑦᓯᐊᑐᒥᒃ 

ᓯᕗᓂᕐᒧᑦ ᐱᖁᓪᓗᒍ ᑖᓐᓇ ᑎᒥᒻᒪᕆ.  

ᐋᕐᓰᖅ ᐊᑦᓱᒪᕆᐊᓗᒃ ᓇᑯᕐᒦᒍᑎᓕᒃ ᑌᒃᑯᓄᖓ ᐃᓘᓐᓀᓄᑦ ᐃᑲᔪᕐᓯᒪᓚᐅᕐᑐᓄᑦ ᐃᖏᕐᕋᑎᑕᐅᓂᖓᓄᑦ --- 

ᓱᓕᔪᓐᖑᐊᑎᓂᒃ, ᑕᑯᓐᓇᐅᔮᕐᑎᓂᒃ, ᐃᓄᒻᒪᕆᓐᓂᒃ, ᐅᕕᒐᕐᑐᓂᒃ, ᐊᒻᒪᓗ ᓄᓇᓕᓐᓂ ᐱᔪᑦ 

ᐱᓇᓱᐊᖃᑕᐅᖃᑦᑕᑐᐃᑦ.  ᑕᒪᓐᓇ ᐊᓯᑦᔨᑐᕐᓂᖅ ᓇᓗᓀᕐᓯᔪᖅ ᐊᓯᑦᔨᑐᑐᓄᑦ ᐱᑐᐃᓐᓇᖏᑦᑐᖅ ᓯᕗᓕᕐᑐᓂ, 

ᑕᒐᓗ ᓄᑕᐅᓪᓕᑐᐃᓂᕐᒥᒃ ᑲᒻᐸᓂᐅᑉ ᑐᓂᒪᐅᑎᖓᓂᒃ ᐱᕈᕐᓴᑕᐅᑦᓯᐊᖁᑦᓱᒍ ᐱᕈᑦᓯᐊᓗᓂ ᐃᓄᐃᑦ ᓂᐱᖏᑦ 

ᐊᒻᒪᓗ ᐅᐱᒍᓲᑎᒋᓗᒍ ᐅᓂᒃᑲᐅᓯᕗᑦ ᐱᔭᕗᑦ ᐊᓯᑦᑎᓂᑦ ᑕᒪᒃᑯᑎᒎᓇ ᑕᑯᓐᓇᐅᔮᕐᑎᓯᓂᒃᑯᑦ. 

 

ᐋᕐᓰᖅ ᓱᓕᔪᓐᖑᐊᓕᐅᕐᕕᒃ ᑲᒻᐸᓂᖅ ᐱᑦᓱᒍ 

ᐋᕐᓰᖅ ᓄᓇᕕᒻᒥᒃ-ᑐᓐᖓᕕᖃᕐᓱᓂ ᓱᓕᔪᓐᖑᐊᓕᐅᕐᕕᐅᔪᖅ ᑲᒻᐸᓂᖅ ᑐᓂᒪᔪᖅ ᓴᓇᒋᐊᒥᒃ ᐊᒻᒪᓗ ᐅᓂᒃᑲᐅᓰᑦ 

ᖃᐅᔨᔭᐅᑎᓪᓗᒋᑦ ᐃᒫᒃ ᓂᑦᑕᑎᑦᓯᔪᖅ ᐃᓄᐃᑦ ᐱᐅᓯᑐᖃᖓᓂᒃ, ᐅᖃᐅᓯᖓᓂᒃ, ᐊᒻᒪᓗ ᐊᑑᑎᔭᐅᓯᒪᔪᓂᒃ.  

ᑕᑯᓐᓇᐅᔮᕐᑎᓯᓂᒃᑯᑦ, ᑲᑎᒪᓂᐊᕈᓯᑎᒍᑦ, ᐊᒻᒪᓗ ᐱᓇᓱᐊᖃᑎᒌᒍᑎᖃᕐᓂᑯᑦ.  ᐋᕐᓰᖅ ᑲᑎᓚᖀᖃᑦᑕᑐᖅ 



 

ᐃᓄᓐᓂᒃ, ᓲᖑᓯᑎᑦᓯᓱᓂ ᓄᓇᓕᑎᒍᑦ ᖃᐅᔨᒪᐅᑎᓂᕐᓂᒃ, ᐊᒻᒪᓗ ᑫᒥᑦᓯᓱᓂ ᐅᐱᓐᓇᑐᓂᒃ ᐃᓄᐃᑦ 

ᐃᓕᑕᕐᓇᐅᑎᖏᓐᓂᒃ. 

 

ᑐᓴᕈᑎᑎᒍᑦ ᖃᐅᔨᒋᐊᕐᕕᓴᖅ: 

Justine Skahan, ᑐᓴᕈᑎᓕᕆᓂᕐᒥᒃ ᑲᒪᔨ 

promotion@aaqsiiq.org 

www.aaqsiiq.org 


